
MESA SECTORIAL 29 DE MAIO DE 2023 

Programa de transición xeracional do persoal facultativo especialista de atención hospitalaria. 

O SERGAS presenta un programa, que se publicará no DOG de forma unilateral e sen ningún apoio 
sindical, que constará este ano 2023 de 60 contratos de servizos determinados para os/as MIR que 
rematan o período de residencia, saltándose as listas de contratación e cun baremo onde un dos 
apartados outorga 3 puntos por ter feito a formación MIR na mesma área sanitaria onde se contrata. 

Na presentación do plan o SERGAS di que se fai en categorías onde vai haber un alto número de 
xubilacións e que a medida se enfoca para reter o persoal en formación que remata. Pero na realidade, 
pese a terllos solicitado, non presentan os datos de xubilacións nin as xustificacións das prazas a 
ofertar. 

Para CIG-Saúde volve a tratarse dunha vulneración do pacto de contratacións de Facultativos/as 
especialistas en atención hospitalaria, e esixe que eses nomeamentos se oferten polas listas de 
contratación vixentes. 

 

Outros temas: 

CIG-Saúde pregunta pola non publicación en DOG do manual de cobertura de ausencias de atención 
primaria, ao que o SERGAS resposta que está prevista para 1 de xuño de 2023. 

CIG-Saúde denuncia problemas na concesión do permiso por exame para a OPE de enfermeiras/os nas 
quendas irregulares. O SERGAS aclara que o permiso abrangue toda a xornada comprendida entre as 
22h do día 24 de xuño ata as 22h do día 25 de xuño. 

CIG-Saúde esixe que se traia a Mesa Sectorial a instrución de desfrute da maternidade-MAE.  

CIG-Saúde pregunta por cando vai ser a toma de posesión do concurso de méritos de enfermeiras/os, 
se vai ser ou non conxuntamente coa toma de posesión da OPE de estabilidade, o SERGAS di estar 
valorándoo. 

CIG-Saúde pregunta se continúan as equipas de enfermeiras/os domiciliarias de atención primaria xa 
que hai Xerencias onde foron reubicadas varias nos hospitais, o SERGAS mantén que continúan con 
dito programa. 

CIG-Saúde solicita reunión da comisión de carreira e grupo de traballo de permisos e licenzas.  


